Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Iñaki Iriarte López jaunak egindako galderaren erantzuna, Foru Diputazioak emana, Nafarroako Jauregiaren fatxadan obra batzuk egiteko paratutako aldamioetan 2016ko irailaren 29an jarritako pankartari buruzkoa. Galdera argitaratu zen 2017ko martxoaren 31ko 52. Nafarroako Parlamentuko Aldizkari Ofizialean.

ERANTZUNA

Unión del Pueblo Navarro (UPN) talde parlamentarioari atxikitako foru parlamentari Iñaki Iriarte López jaunak idatzizko galdera egin du (9-15/PES-000110). Hauxe da Lehendakaritzako, Funtzio Publikoko, Barneko eta Justiziako kontseilariaren erantzuna.

Barne zuzendari nagusiaren 2017ko apirilaren 18ko ofizioa bidaltzen dizut, zeinak Foruzaingoko buruaren txostena eransten baitu, beste txosten osagarri batzuekin. Horrekin, erantzuna ematen zaie aipatutako ekimenean egindako galderei.

Hori guztia jakinarazten dizut Nafarroako Parlamentuko Erregelamenduko 194. artikulua betez.

Diputazioaren fatxadan pankarta
bat jartzeari buruzko txostena

Nafarroako Jauregian 2016ko irailaren 29an pankarta bat jartzeari buruz Unión del Pueblo Navarro talde parlamentarioari atxikitako Iñaki Iriarte López jaunak egindako galdera parlamentarioen erantzuna. Dokumentu honen bitartez, erantzuna ematen zaie egindako galdera batzuei; gainerako galderen erantzunak ondotik erantsi ditugun txostenetatik ondoriozta daitezke.

Irudiak ikusita, 93. kaboaren txostena aztertuta, kaboarekin batera gertakariari erantzuna ematen jardun zuen 447. foruzainarekin zenbait elkarrizketa izan eta taldeburu zen inspektoreordearekin hitz egin ondoren, honako hau ondorioztatu dugu:

– Bai 93. kaboa, bai 447 foruzaina konturatu ziren zenbait pertsona obretarako aldamiotik igo eta jaitsi zirela irailaren 29an, 13:56an. Berehala esku hartzea deliberatu zuten.

– 93. kaboa zen une hartan agintea zuena, eta 447. foruzainarekin batera jardun zuen. Geroztik dibisioko buru zen inspektoreari informatu zioten.

– 93. kaboa zen Jauregiko Taldearen agintea zuena txanda jakin horretan.

– Laugarren galdera. Kamerek hiru pertsonaren irudiak hartu zituzten (horietatik bik peto fluoreszenteak zeramatzaten, obretan erabiltzen direnak). Aldamioetatik igo ziren; gero, pankarta bat ikusi zuten goitik behera jarrita fatxadako aldamioan.

– Obren ardura duen arkitektoak ohartarazi zuen pertsona batzuk aldamiotik behera jaitsiak zirela, eta Nafarroako Jauregiko atalondoan zerbitzuan ari ziren foruzainei deitu zien berehala. Une hartan, langilerik bat ere ez zegoen aldamioetan.

– Obrak hasi aurretik, Jauregiko Taldeko burua zen inspektoreordeak obren ardura zuen arkitektoa eta Construcciones Zubillaga enpresako obrako burua premiatu zituen segurtasun-neurriak hartzera, aldamioetarako sarbidea eta haietatik gora egitea saihesteko. Gertakari hori izan ondoren, segurtasun neurriak hartu ziren aldamioetarako sarbidea saihesteko, eta giltzarrapoak jarri ziren sarrerako hesietan; halaber, xafla batzuk jarri ziren igoera saihesteko eta giltzarrapodun teilatu moduko batzuk jarri ziren aldamioetako lehenengo pisuaren eta bigarren pisuaren arteko arrapaletan, bidegabeko sartze gehiagorik gerta ez zedin.

– Jauregiko Taldeko 93. kaboaren txosten bat badago gertakariari buruzkoa, PIP-290916 zenbakia duena. Hori guztia jakinarazten dizut horren berri izan dezazun eta bidezko diren ondorioetarako.

